
        
            
                
            
        

    
	ХОРЛООГИЙН ЧОЙБАЛСАН

	 

	ГАН ТӨМӨР МЭТ МОХОЛТГҮЙ БААТАР ЗОРИГТ ГАВЬЯАТ ЖАНЖИН

	 

	“БНМАУ-ЫН ШИНЖЛЭХ УХААНЫ АКАДЕМИЙН ТҮҮХИЙН ХҮРЭЭЛЭН” Улаанбаатар хотноо 1964 онд эрхлэн хэвлүүлсэн номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Д. СҮХБААТАРЫН ТУХАЙ ДУРТГАЛУУД

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс сайшаав.

	 

	ШУА-ийн Түүхийн хүрээлэнгийн э/ш ажилтан Д. Гонгор, ардын цэргийн яамны ажилтан хурандаа Ц. Долгорсүрэн нар боловсруулан бэлтгэж түүхийн ухааны дэд эрдэмтэн Н. Ишжамц, Л. Санжаа нар редакторлав.

	 


БНМАУ-ЫН ШИНЖЛЭХ УХААНЫ АКАДЕМИЙН

	ТҮҮХИЙН ХҮРЭЭЛЭН

	 

	ШУА-ИЙН ТҮҮХИЙН ХҮРЭЭЛЭНГИЙН Э/Ш АЖИЛТАН Д. ГОНГОР, АРДЫН ЦЭРГИЙН ЯАМНЫ АЖИЛТАН ХУРАНДАА Ц. ДОЛГОРСҮРЭН НАР БОЛОВСРУУЛАН БЭЛТГЭЖ ТҮҮХИЙН УХААНЫ ДЭД ЭРДЭМТЭН Н. ИШЖАМЦ, Л. САНЖАА НАР РЕДАКТОРЛАВ.

	 

	ШУ Академийн хэвлэх үйлдвэр

	Улаанбаатар хот

	1964


Д. Сүхбаатарын мэндэлсний 70 жилийн ойд зориулав

	 

	ӨМНӨХ ҮГ

	МАХН-ын Төв Хорооны шийдвэрээр МАХН, Ардын төрийг үндэслэн байгуулагч монголын ард түмний удирдагч Д. Сүхбаатарын мэндэлсний 70 жилийн ойд зориулан нийтлэх бүтээлийн нэг нь энэхүү дуртгалын цоморлог болно.

	Цоморлогийг ШУА-ийн Түүхийн Хүрээлэнгийн эрдэм шинжилгээний ажилтан Д. Гонгор, Ардын Цэргийн Хэрэг Эрхлэх Яамны ажилтан хурандаа Ц. Долгорсүрэн нар боловсруулан бэлтгэжээ. Энэ цоморлогт үүнээс өмнө удаа дараалан хэвлэгдэж байсан зүйлээс гадна шинээр нэлээд зүйлийг сурвалжлан олж оруулснаар 1945 онд Шинжлэх Ухааны Хүрээлэнгээс хэвлэсэн "Д.Сүхбаатарын тухай дуртгал ярианууд" хэмээх эмхэтгэлээс нэлээд арвин материалыг агуулжээ. Гэвч Д. Сүхбаатарын тухай дуртгалыг бүрэн багтааж чадаагүй нь мэдээж юм.

	Энэхүү цоморлог Д. Сүхбаатарын хувьсгалч үйл амьдралыг хөдөлмөрчин олон түмэнд өргөн танилцуулах, залуу үеийг интернационалч, эх оронч үзлээр хүмүүжүүлэхэд тус хүргэхээс гадна шинжлэн судлагч, зохион туурвигч нөхдөд чухал сэдэв хэрэглэдхүүн болох нь дамжиггүй.

	Д. Сүхбаатартай хамт зүтгэж явсан тухай дуртгалаа Манай газрын хүсэлтээр бичиж ирүүлсэн Зөвлөлт оросын хувьсгалчид, ах дүүгийн найрамдалт Зөвлөлт Холбоот Улсын мэргэжилтэн, улаан армийн удирдах нөхдөд халуун талархал илэрхийлье.

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс

	 


УДИРТГАЛ

	МАХН, Ардын төрийг үндэслэн байгуулагч 1921 оны хувьсгалын удирдагч, монголын ард түмний хайрт хүү Дамдины Сүхбаатарын мэндэлсний далан жилийн ойд зориулан энэхүү цоморлогийг бэлтгэв. 

	Цоморлогт орсон дуртгалууд нь Д. Сүхбаатар бол МАХН, Ардын төрийг үндэслэн байгуулагч, Монгол—Зөвлөлтийн ард түмний найрамдлыг үүсгэн тогтоож бэхжүүлэгч бөгөөд манай ардын армийн зохион байгуулагч, анхны гарамгай жанжин, интернационалч, эх оронч, шантаршгүй хувьсгалч болохыг нэгэн дуугаар илтгэн хүүрнэх болно. 

	Толилуулан буй цоморлог нь МАХН, Төрийг үндэслэн байгуулахын төлөө Д. Сүхбаатартай хамтран зүтгэгчид, нам, улс, олон нийтийн зүтгэлтнүүд, монгол ардын журамт цэргүүд, Д. Сүхбаатарын гэр бүл, ураг садныхан, хөдөлмөрчин ардууд, Зөвлөлт оросын хувьсгалчид ба Монгол ард улсад ажиллаж байсан манай ах дүүгийн найрамдалт Зөвлөлт Холбоот Улсын мэргэжилтэн, улаан армийн удирдах нөхдийн дуртгалууд хэмээх зургаан хэсгээс бүрдэх болно. 

	Цоморлогт МАХН ба БНМАУ-ын Түүхийн төв архивын бичиг баримт, Улсын нийтийн номын санд хадгалагдан буй бичмэл, хэвлэмэл зохиолууд, ШУА-ийн Түүхийн Хүрээлэнгийн 1940 оноос хойш Д. Сүхбаатарын тухай цугларуулсан арвин материалууд, 1928 онд МАХН-ын Төв Хорооноос нийтэлсэн "МАХН-ын түүхэнд холбогдол бүхий зүйлүүд", 1945 онд Шинжлэх Ухааны Хүрээлэнгийн түүхийн кабинетаас хэвлүүлсэн "Д. Сүхбаатарын тухай дуртгал ярианууд", 1961 онд ШУА-ийн Түүхийн Хүрээлэнгээс нийтэлсэн "Монгол ардын журамт цэргийн дуртгалууд" хэмээх зохиолууд, мөн 1920-иод оноос хойш нам засгийн тогтмол хэвлэлүүдэд бичигдсэн зүйлийг ашиглав. 

	Энэ цоморлог 1945 онд хэвлэгдсэн „Д. Сүхбаатарын тухай дуртгал ярианууд" гэх зэрэг өмнө гарсан эмхэтгэлүүдээс юугаараа ялгамжтай буй гэвэл нэг талаар Д. Сүхбаатарын амьдран ахуй үеийн олон хүний дуртгалыг шинээр тэмдэглэн авч аль болох өргөн оролцуулахыг хичээсэн, нөгөө талаар нэг хүнийг тахин шүтэх үед хаалттай байсан Д. Догсом, Д. Лосол, Л. Дарьзав, Ц. Дамбадорж нарын зэрэг хүмүүсийн дуртгалыг сэргээн нээж уншигчдын хүртээлд зориулсан явдал болно. Тус цоморлогт бүгд нэгэн зуун таван хүний дуртгал буй. 

	Цоморлогийг бүрдүүлж буй дээрх зургаан хэсэг тус бүрийн доторх зүйлсийг зохиогчдын нэрсийг цагаан толгойн үсгийн дарааллаар байрлуулав. 

	Дуртгалд зохиогчоос өгсөн гарчиг байвал хэвээр үлдээсэн бөгөөд олонх гарчиггүй зүйлд хөндлөнгөөс хиймэл хаяг зүүхийг болгоомжлон татгалзав. Мөн дуртгал бүрийн эхэнд зохиогчийн намтрын товч өлгөц хийсэн ба эцэст нь уул зүйл ямар хэвлэлд байгаа, хэвлэгдээгүй бол эх бичмэл нь хаана хадгалагдан буйг заав. 

	Д. Сүхбаатарын үйл амьдралд шууд холбогдолгүй зүйлийг хасаж (...) цуваа цэг тавьсан ба утга найруулгыг тод дөхөмтэй болгох зорилгоор шинээр үг нэмж оруулсан бол уул үгийг ( ) - ийм хаалтад бичиж илэрхий ташаарсан зарим зүйлд нэмэлт тайлбар хийснээс өөрөөр эх бичгийг хөдөлгөсөн зүйлгүй. 

	Партизан нөхдийн дуртгалыг 1961 онд хэвлүүлсэн, "Монгол Ардын Журамт цэргийн дуртгалууд" хэмээх зохиолоос авсан боловч эх бичмэлүүдийг дахин шүүрдэж үзэхийн зэрэгцээгээр зохиогчидтой уулзаж лавлан магадлах замаар Д. Сүхбаатарт шууд холбогдох зүйлийг нэмэх зэргээр засвар оруулсныг сонордуулъя. 

	Дуртгалд гарч буй хүн ба газар нутгийн нэр, бас бичгийн хэлэнд үлдсэн боловч эдүгээ зарим уншигчдын ойлгоход бэрхшээлтэй болж хуучирсан үг, гадаад үг зэрэгт байгаа бололцооны хэрээр зохих тайлбар зүүлт хийв. Гэвч зарим нэгэн хүний намтар сэлт нь энэ хэр ер мэдэгдэхгүй учир тайлбар хийгдээгүй зүйл хааяа буй. 

	Энэ цоморлог нь Д. Сүхбаатарын тухай дуртгалуудыг бүрэн багтаан оруулж чадаагүй нь мэдээж билээ. 

	Дуртгалуудын хооронд нэлээд зөрөөтэй зүйлүүд байсныг бидний мэдэлд буй сурвалж баримтад тулгуурлан нэгэн мөр болгохыг оролдсон боловч хааяа ээдрээ нь гараагүй зүйл тохиолдохыг хожмын шинжигч нөхөд нягтлан жигдрүүлэх буй за. Үүнээс гадна бололцоотой зүйлийг чандлан нягталж чадаагүй дутагдал байж болохыг уншигч нөхөд шүүн тунгаахыг хүсье. 

	 

	Д. Гонгор

	Ц. Долгорсүрэн

	1964 оны 5-р сарын 30

	 


ХОРЛООГИЙН ЧОЙБАЛСАН 

	МАХН ба Ардын төрийг үндэслэн байгуулагчдын нэг, нам, ардын төрийн гарамгай зүтгэлтэн. 

	 

	ГАН ТӨМӨР МЭТ МОХОЛТГҮЙ БААТАР ЗОРИГТ ГАВЬЯАТ ЖАНЖНЫ ГАЙХАМШИГ ДУРСГАЛТАЙ ЯВСАН ДУРСГАЛЫН ТОВЧ ӨГҮҮЛЭЛ

	Халх монголын эрх барьсан дотоодын эзэрхэг харгисууд, элбэрэл журамгүй, эгнэгт харанхуй мунхаг санааны зоригоор өөрсдийн ашиг гавьяаг чухал болгон эрхэмлэж гадаадын эзэрхэг харгис шунахай этгээдтэй эв саналыг нийлүүлж уушги зүрхийг нэгтгэн хуйвалдаж тус монголын олон түмэн ардыг хог шороо адил үзэж, гал түймрийн гашуун их аюулт гасланд хар толгойг нууц оруулж түмэн бэрх дарлагдал зовлонд зогсоо хэвтээгээр талхигдан зовоож тэсэхүйеэ бэрх болоход нөхөр Сүхбаатарын үнэнч халуун элбэрэлт журмын сэтгэл эс тэсэн, түвдэж ядан цөс нь хагаран, зүрх нь хэмхрэх мэт болж, үхэх, амь үрэгдэх эд хөрөнгийг үл хайрлан гүн бодлого мэргэн аргыг хэрэглэж хувьсгалч журмын нөхдийг удирдан элсээж Зөвлөлийн Засагт их Орос улсын газар одож сайшаагдан тусламжийг олж ирээд, гадаад дотоодын эзэрхэг хорт дайснуудыг даран сөнөөж хөөн зайлуулж хөөрхий хүнд гашуунд хүлэгдэн дарлагдсан бидний олон түмэн ард юугаа гашуун далайгаас гаталгаж, татан босгож тэнхрүүлэн жолоодож үхсэн олон амьтныг дахин төрүүлсэн адил амьсгал дахиулан авран хүмүүжүүлсний ач гавьяаг зуун мянган амаар хашхиран өгүүлэвч барахгүй болой... 

	Өгүүлэх нь: Гавьяат нөхөр Сүхбаатар бол анх эзэрхэг дайсныг устган арилгаж эргүү мунхаг олон түмэн ардын эрх чөлөөг мандуулж, хэн тэгш жаргуулахыг гүнээ эрмэлзэн ардын эрхт засгийг анхлан байгуулахад бат барилдсан журмын нөхөд нэн ч цөөн бөгөөд нөхөр Сүхбаатар чухамхүү гэгээн мэргэн онолыг дэлгэн тодруулж, гэгээгүй харанхуйд төөрсөн олон монгол ардуудыг зүйл бүрээр сэнхрүүлэн намын зорилго бодлогыг ухуулан байхад бас ч манай цөөхөн ядуулаг монголын улс энэ зүйл их хэргийг оролдон бүтээх хэмээх нь маш чухаг хэрэг хэмээн хэлж, гарсан этгээд бүхийд гавьяат нөхөр Сүхбаатар зүрхний толийг дэлгэж сэтгэлийн лянхуаг нээн гэдрэг сурган жолоодож сэнхрүүлэн ухуулж гэгээрүүлэн сүслэн дагуулсан үг буй. 

	Тэнгэрийн дор, дэлхийн дээр эрдэмтэн хүний биеийг олж төрсөн нь гайхамшиг зохиол, эхийн хэвлийгээс гарч нялх нялзрайгаас эцэг эхийн хүмүүжүүлэн тэжээх асралд дэгжиж өдөр дөлгөн өссөөр бие тэгшрэн, санаа олж хүмүүжсэний хойно хэдий мэргэн, мунхаг адилгүй хүчирхэг буурай өөр боловч, аливаа хүн сурах чиглэхийг эрхэм болговол хандах зүг өвсбээн1 тогтоно. Эв санал нэгдвэл орчлонгийн түмэн бодисыг гийгүүлэн авч хүчтэнийг хураан чадна. Түүнчлэн бидний улс эв саналыг нэгтгэн нийт нэгэн хүчнийг нийлүүлэн нэгэн зэргээр зориглон хөдөлбөл үл хүрэх газаргүй бөгөөд мэдэхгүй ба чадахгүй гэх явдал огт үгүй болж гадаад дотоодын эзэрхгийн савраас гарч учрах зовлонгүй болж цэнгэлийн манлайг олж болохыг дан ганц бидний сэтгэлийн чин зориг мэдэх нь ташаагүй үнэн болохыг би батлан өгүүлнэ гэх зэргээр сэнхэртэл ухуулж харанхуйд хашигдсан олон ардыг үхширтэл унтсан нойрноос сэрээж гэнэт гийсэн наран ургасан мэт ариун уужим амар цэнгэлд удирдан хөтөлж зүйл бүрээр олон түмэн ардыг энэрэн засаж, элдэв эрдэм боловсролд гэгээрүүлэх ба бүгдийн саналыг хувьсган нэгтгэж, намын суртал үзлийг таниулан дэлгэрүүлэх зэргээр ардын эрхт гэгээн замд удирдан жолоодож туйлын цэнгэлээр үүрд жаргуулахыг эрмэлзэн шамдан чармайж бие, хэл сэтгэлийг хайргүй дуусган туйлаас зүтгэж явсан нь үнэхээр үлгэрлэж адилтгах ачлалт нь бидний ард түмэнд эгнэгт үл олдоно гэх ч байтугай бидний улсын бат найрамдах хэлхээ журмын холбоот Зөвлөлийн Засагт их Орос Улсын ядуу буурай түмэн ардыг анх удирдан жолоодож эрх чөлөөг олгосон их багш дурсгалтай нөхөр Лениний адил бидний олон зуун түмэн ардын төлөөнөө алтан сайхан биеийг асар их зовоож унтах, суух, хэвтэхийг бүрнээ гээж, түмний төлөөнөө онц зүдрэлийг нэгэн биед дааж явсан гайхамшиг гавьяат энэрэлт нөхөр Сүхбаатарын бие энэ завсар хэдий орчлонгийн мөнх бусаар нас нөгчсөн хэмээвч хөх тэнгэрийн хур зөөлөн бууж дэлхий үр шимийг үндэслэн дэлгэрүүлж амьтан бүхнийг амьсгал дахиулан цэнгэлдүүлэхийг үлгэрлэн, эх ариун аваас урсгал тунгалгийг мөрдөн бидний олон түмэн ард, авралтай нөхөр Сүхбаатарын зааж олгож өгсөн цаглашгүй гэгээн замыг амь бие мэт агуулан дагаж ашдын их жаргал цэнгэлд бүрмөснөө улирахыг шулуудсан хувьсгалт зүрхний дотор баттай агуулан сахиж, өөр бусад буруу үзэлд хэлбийн хазайхыг эгнэгт чандлан цээрлэцгээж явахыг тангараглан баталцгааж гавьяат нөхөр Сүхбаатарын онц гайхамшиг гавьяа алдрыг үүрд дурсан тэмдэглэж, их улсыг удирдсан дурсгалтай нөхөр Лениний адил нөхөр Сүхбаатарын гоо үзэсгэлэн цог жавхлан бүрдсэн түмэн эрийн сүрийг тэтгэх, мянган эрийн дурыг булаах шулуун өндөр уудам сайхан бие ба хурц сэргэлэн нүүр нүдний байдал хөргийг ав адилхнаар үйлдэж ард хүн тутам чимэглэн тахиж, амь биеийг дуустал ардын намын журмыг баттай дэлгэрүүлж гайхамшигт нөхөр Сүхбаатарын гавьяа зүтгэлийг дурдан тэмдэглэж дэлхий дахинаа дурсган үлгэр түүхэнд үлдээж хойчийн олныг даган дуурайлгаж үүрд мөрдөн хөгжүүлье. Энэрэлт журмыг бат сэтгэлээр энэлэнгүй олны эрх мэдлийг мандуулан үүрдийн сайн жаргалыг олсон нь юутай цэнгэл. Алд биеийн хөргийг чимэглэн тахиулж алдар нэрийг дурсгасан нь юутай гайхамшигтай. Эцсийн олон нөхдөөс энэ мэт бат хувьсгалч баатар зоригт баясгалангийн дээд алдартай нөхөд олноор хөгжин гарч гайхамшиг гавьяаг дэлхийн дахинаа залгамжлан дуурьсгахыг дахин дахин ерөөн зохионо. Гавьяат нөхрийн удирдан олгосон ардын намын үзэл суртал улам улмаар түм буман онд түгээмэл дэлгэрч дэлхийн бөмбөрцгийн дээрх ард амьтан бүхнээр эв санал нэгдэж амгалан жаргалангийн туйлд хүрэх болтугай.

	 

	"Ардын цэрэг" сонин, 1925 он, № 3-аас хэсэглэн авлаа.

	 


НАМ БА СҮХБААТАР

	Нарны гэрэл мэт онц нөхөр Сүхбаатарын ард түмнийг авран тусалж мандуулсан ач тусыг тооловч барахгүй боловч товчийн төдийхөн дурдан өгүүлэх нь:

	Манай Монголын алдартай жанжин Сүхбаатар бол нэгэн ядуулаг ардын хөвгүүн бөгөөд урьд эзэрхэг засгийн үед цэргийн албан хааж2 явсаар автономит засгийн аравдугаар онд3 тус улсын дотор гадаадын харгис самуун дайсан даван ирж хүн, хөрөнгө, нутаг үндсийг эзлэн дарласан учирт Сүхбаатар ард түмний гашуун бэрхийг үзэж түвдэхгүй ардын хувьсгалыг тэргүүлэн өдөж ард олон нөхдийг удирдан дагуулж зүйл зүйлээр арга ухааныг сүвэгчилж ардын4 хувьсгал дэгдсэн ачлалтай хүчирхэг Зөвлөлийн Засагт улсаас тусламж эрэхээр одоход бие хөрөнгө, зовох зүдрэх, үрэгдэх сүйрэхийг өчүүхэн ч үл хайхран шууд чиглэн явсаар зорьсон туйлын газар хүрч тусламжийг олж аван хойш эгж тус монголын хязгаарт ирж харьяат улсын дотор харанхуйлан бүрхсэн харгис догшин дайсны дунд халшран шантрахгүй явж гүн мэргэн ухааныг илэрхийлж, бүдүүлэг буурай ард түмэнд ашиг хорт явдлын үндсийг тайлбарлан таниулж нийт хүчин саналыг нэгтгэж, харгис дарлалаас ангижран хамаг эрхийг олох утга чанарыг урьхнаар ухуулан ятгаж ардын зүрхийг хөдөлгөн цэрэг эрийг элсүүлэн хөгжөөж гайхамшигт зориг сүрийг мандуулж гамин, барон Унгернийн зэрэг аюултай дайсан этгээдийг арга хүчнээр даран байлдаж алан сөнөөж, арилган цэвэрлэсээр явж Хүрээ5 хотыг эзлэн хүн ардын зовлонг хөнгөтгөж, цэрэг ангийг тэгшлэн хувааж тус монголын дотор түгж тархсан туйлын муу дайсан этгээдийн анги салбарыг нэгжин хавчин байлдаж нэгмөсөн шүүрдэн арилган устгаж аюултай дайсны үндсийг тасалж ариун энэрэлт ардын эрхт гэгээн засгийг анх эхлэн мандуулсан их хэргийг эрэмгийлэн зүтгэж жолоодсон их дурсгалт үнэн хувьсгалч нөхөр Сүхбаатарын ард түмний төлөө амь биеийг хайрлалгүй баатарлан зүтгэсэн ач гавьяаг алдаршуулан өгүүлж эгнэгт барахгүй боловч арав таван үгээр товч төдий илрүүлэв. 

	...Гайхамшгийн гавьяат нөхөр Сүхбаатар, амь биеийг хайрлахгүй ард түмний өмнө зүтгэн явж гадаад дотоодын дайсан самууныг арилган сөнөөж ард амьтныг амаржуулж ардын эрхт засгийг байгуулсан олдошгүй их явдлын уг үндсийг удирдан үүсгэсэн бөгөөд төв шударга, гэгээн номхон, ариун үнэнч зан аалиар ард амьтныг урьхнаар ятган сургаж илбэн засаж хүн бүрийн зоригийг тэжээн урамшуулж түмэн ардын сэтгэл зүрхийг хөгжүүлэн дагуулж олон түмэн ардад ардын намын үзэл суртлыг таниулан боловсруулж эрх чөлөө олгож, ашиг хөрөнгийг бадруулан хүчирхэгт хүргүүлж дахин эзэрхэг харгисын саварт учруулахгүй үүрд энх төвшний улиралд дэвшүүлэхийг хичээж цэрэг ардыг сайнаар тэтгэн боловсруулж нам засгийн явдлыг хөгжүүлэн сайжруулж үндэс суурийг бататган улам улмаар урагш дэвшүүлэхийг хэзээ ямагт эрмэлзэж биеийн амрыг үл харгалзан онц зүтгэж завсарт ер санаа сэтгэл алдагдаж явдал зорилгоо гажуудсангүй дан ганц ардын намын үндсийг бататган ядуу ардын эрх чөлөөг мандуулахыг баримтлан явснаас бус бусад үл бүтэгчдийн адил эхэнд шударгаар явж эцэст будангуйран санаа урваж хоёрдсон зүйлгүй гагцхүү бидний ядуу буурай түмэн ардын төлөөнөө үхэж мөхөхийг үл хайхран намын үндсийг батлан зүтгэсээр явж гэгээн замыг удирдан олгожээ. 

	Нөхөр Сүхбаатарын бие 13 дугаар оны6 нэгэн сард аргагүй өвчин тохиолдож нас нөгчихийн өмнө нөхдөдөө өгүүлсэн нь: би энэ өвчнөөс хэрхэвч гэтлэхгүй үхэх цаг болов. Журамт олон нөхөд та бүхэн энэхүү чармайн тэмцэж олсон ардын эрх чөлөөгөө улмаар хөгжүүлж явагтун. Харин хааш хэрэг өөрчлөн хувилгаж зам, зорилгыг алдахад хүрвээс хэрхэвч дахин энэ мэт сайн мөрийг олоход маш бэрх биш үү. Дахин дахин хянаж санаандаа агуулцгааж гадна дотнын залхай самууныг сайтар сэргийлж явсугай. Бүү умартаарай хэмээн гэрээслэн захиж: Ядуу буурай олон түмэн ардууд минь үүрт эрх чөлөөгөө эдэлсүгэй хэмээгээд насны эцэс болсон нь... эгнэгт умартаж үл болох бөгөөд бидний ядуу буурай ардууд гавьяа дурсгалыг илэрхийлэн, түмэн зэрэг дурдан гашуудавч барахгүй бүлгээ хэмээхээс гадна үүний дотор битүүлэг нэгэн зүйл буй тул тайлбарлах нь:

	Гавьяат нөхөр Сүхбаатар лугаа анх санаа нийлэн дагалдаж ардын засгийг байгуулах тухай их хэрэгт хамтаар зүтгэн явсан хүмүүсийн дотроос зарим нь эцэстээ ашиг нэрийг эрмэлзэн ардын эрхийг хайхрахгүй буруу үзлийг баримталж урваж хоёрдсон зүйл буй бөгөөд нөхөр Сүхбаатар тэр мэтийг сэргийлэн устгахыг хичээн явснаас биш түүнчлэн гажуу сэтгэл үүсгэсэнгүй нь үлгэрлэвээс үнэхээр түмэн ардын сэтгэл зүрхийг нэгэн биед тогтоосон хэмээж болно. Энэ мэт гүн их гавьяат нөхөр Сүхбаатарын явсан явдлаас товч төдийг хэдхэн үгээр илтгэн гаргав. 

	 

	МАХН-ын 5 жилийн ой, 1926 он. 

	Улаанбаатар. 93—106-р талаас хэсэглэн авав. 

	 


МОНГОЛ АРДЫН УЛААН ЦЭРГИЙГ АНХ ХЭРХЭН ЭЛСЭЭН БАЙГУУЛСАН ТУХАЙ

	Ардын нам ба засгийг анх байгуулахаар орос улсад одсон төлөөлөгч нараас оросын Троицсксавск хэмээх хотноо буцаж ирсэн нөхөд ба мөн Хиагт хотоос угтаж одсон намын нөхөд нар хамтран нийлж хуралдан хэлэлцсэн нь: Орос улсаас туслах гэсэн буу зэвсэг хүрэлцэн ирээгүй учир энэ завсар харгис хятадын түшмэл цэргүүд нь Хиагт хотноо7 маш үлэмжхэн тоотой хуралдан ирсээр байсан үед уг тусламжийн8 буу зэвсэг хүрэлцэн ирэхийн наана Хиагт хотоос ийш тийш хэсэг бүлгээр энд тэнд явах хятад цэргүүдтэй байлдаж буу зэвсэг олзлон авч анх байгуулах ардын улаан цэргүүдэд9 урьдлан хэрэглүүлэх ба нэгэнтээгүүр ардын улаан цэргүүдийг элсүүлэн байгуулах хэргийг одоогоос үүсвэрлэн явуулах нь маш чухал тул ардын улаан цэргийг анх хэрхэн байгуулах явдлыг төлөвлөн хэлэлцэж Гэгээтийн тацан10 дээр хоцорсон Бадам Василеевд хүн явуулж түүний биеийг баруун Хар Хужир харуулд11 нутагтай бэйс Сумьяад биеэр очиж Сумьяа, Дэмбэрэл нарыг цэргийн хамтаар Орхон, Сэлэнгэ голын бэлчир болох Алтан хэмээх газар яаравчлан хүрч ирэх зэрэг учрыг бичиг ба захидлаар явуулсныг түр үл өгүүлэх нь: Тэндээс дараагаар нөхөр Сүхбаатарын бие хөх даалимбан өнгөтэй буриад янзын үстэй дээл малгай өмсөж Хиагтын зүүн этгээд дөрвөн12 харуулуудаар цэрэг элсүүлэн олохоор ганц морь хөллөсөн тэргэн дээр сууж нөхөр Баламсоогоор хүргүүлэхээр эн тэргүүн удаа Хяраан харуулд хүрч мөн харуулын занги явсан Дамдинсүрэн гэгч айлд очиж буугаад тэрхүү гэрийн эзэн Дамдинсүрэн буй үгүйг асуувал тэдний гэрийн хүн энэ хэр гэрт эзгүй хэмээн хэлэхэд нөхөр Сүхбаатараас би нөхөр Дамдинсүрэнтэй уулзах чухал яаралтай хэргээр яваа хүн билээ. Одоо Дамдинсүрэн ойр газар одсон бол түүний хойноос хүн явуулж ирүүлнэ үү гэсэнд түүний эхнэр нэгэн бяцхан хүүхдийг13 даруй явуулсанд занги Дамдинсүрэнгийн бие төдий л их удсангүй чавганц Бадрах14 хэмээх хүний хамт орж ирмэгц амар мэндийг харилцан асуулцаж суусны дараагаар нэлээд байж цай уусны дараа нөхөр Сүхбаатараас монгол газарт цагийн байдал тэр тухайд хэрхэн болж байгаа байдал ба мөн олон түмэн ардад гашуун зовлон зүдүүр тохиолдон бүхий учрыг илтгэн хэлж нэгэнтээгүүр Сүхбаатарын зэрэг хэдэн хүн Богд хаантнаас зөвшөөрөлтэй ард түмнээ энэхүү гал усны гашуун зовлонгоос гэтэлгэн авч монголын үндэс угсаагаа хамгаалан авах их хэргийг нэгэнт үүсвэрлэн эхэлсэн тул ийнхүү учирт цэрэг элсүүлэхээр яваа зэрэг учрыг машид дэлгэрэнгүй сайхнаар илтгэн өгүүлсэнд тэрхүү занги Дамдинсүрэнгийн гэргий Баясгалан хоёр гарыг наманчлан залбирч сүсэглэн уйлсны дараа мөн занги Дамдинсүрэн нэгэн адил зүрх хөдлөн босож бурхны зүг наманчлан залбираад өгүүлсэн нь: Одоо миний бие учрыг бүрнээ сонсож мэдэв. Үүнд бидний монголчууд энэ мэт дув дуугүй тус тус гэртээ суугаад байх ахул хэн хаанаас ирж бидний улсыг хамгаалах буй хэмээх нь маш зүйтэй үнэн хэрэг болох тул одоо өвгөн миний бие энэ их хэрэгт амь биеийг хайрлахгүй хүчин зүтгэнэ. Гагцхүү эрхэм нөхөр дүүгээс юу хэмээн тушаасныг цөм ёсоор гүйцэтгэнэ гэж өгүүлсэнд нөхөр Сүхбаатараас хариу өгүүлсэн нь: Одоо занги гуай таны бие нэгэн нөхрийг олж миний биеийн хамт зүүн гурван харуулуудын газраа одож журмын цэрэг элсүүлнэ үү хэмээн өгүүлсэнд тэрхүү занги Дамдинсүрэн даруй зөвшөөрөн гурван сайн морь бэлтгэж тэндээс Сүхбаатар, Дамдинсүрэн, өнөөх чавганц Бадрахын хамт гурван хүн болж зүүн гурван харуулуудаар цэрэг элсүүлэхээр мордсоныг түр үл өгүүлэн, тэндээс Сүхбаатарыг хүргэж очсон Баламсоо морин тэргэн дээрээ сууж Троицсксавск хотноо хойш буцаад нөхөр Сүхбаатарын биеийг Дамдинсүрэнгийн гэрт хүргээд тэндээс гурвуул болж зүүн гурван харуулуудын газар цэрэг элсүүлэхээр явсан зэрэг явдлыг олон нөхдөдөө нэгд нэгнээр тоочин хэлснийг үл өгүүлнэ. 

	Өгүүлэх нь, тэндээс нөхөр Сүхбаатар нарын гурван хүн чингэж цэрэг элсүүлэхээр явсаар Чагтай харуулыг дайрч Хүдэр харуулын газар хүрч гүн Цэдэнбалжирынд15 очиж мөнхүү Цэдэнбалжир түшмэл Маньбадар16 нартай уулзаж амар мэндийг асуулцсаны дараа Сүхбаатар цай ууж нэлээд удаж байгаад Цэдэнбалжиртай хэрхэн ямар үг хэлэлцсэнийг үл өгүүлэн өгүүлэх нь: Тэндээс 11-р оны нэгэн сарын шинийн долооны17 орой Цэдэнбалжирын гэрт Содномдаш18 шинэлэхээр ирээд байтал нэгэнт гаднаас Шоргоолж хотын19 урьд таних буриад Сэрээтэр20 гэгч хүн Хяраан харуулын занги Дамдинсүрэн нар нэгэн үл таних нас залуу, бие өндөр бөгөөд нарийн нягт дүгрэг хурцхан янзтай, нарийн хиртэй болсон цагаан саарал чисчүү дээлтэй, шар ногоон дурдан бүстэй, өндөр оройтой үнэгэн үстэй монгол малгайтай, хар эсгий гуталтай нэгэн хар хүнтэй ирж мэнд сайныг асуулцаж энгийн үг хэлэлцэхийн улмаас мөнөөх хар хүний хэлсэн үг: Цэдэнбалжир гуай! гадна гарч хэдэн үг хэлэлцье хэмээтэл Цэдэнбалжир даруй дагалдан гарч нэлээд удтал хэлэлцэж байгаад зайсан Маньбадарын хамт гурвуулаа нэгэн гэрт орж ирээд бүгд суумагц Цэдэнбалжир, Содномдашийг морио тэжээе хэмээн хэлж гадна гараад Содномдашид өгүүлрүүн: Энэ ирсэн саарал дээлтэй хар хүний хэлэх нь: Үүний урьд хэдэн нөхдийн хамт нууцаар гарч тус монгол улсыг харгис гамин хятадын гараас ангижруулахыг хичээж орос улсаас тусламжийг гуйж олоод сая эгж Хиагтын Дээд Шивээний газар ирээд буй, эдүгээ эл хэрэгт үнэн санал нийлж элсэн оролцох нөхдийг эгээрэн явж буй хэмээн хэлж байна. Үүний учрыг чамд хэлье гэсэн болой. Энэ учрыг энэ шөнө сайтар хэлэлцэн байж байдлыг мэдэж шийдвэрлэе хэмээн хэлээд Содномдашийг өөр гэрт орж унтсугай хэмээгээд эгж гэрт орсон хойно Содномдаш хэрхэн учрыг мэдэхгүй эргэлзэн санагалзаж агсаар юу боловч маргааш өглөө эрхбиш учрыг нь мэдэх буй за хэмээн санаад мөнхүү Цэдэнбалжирын дүү болох хар Зандраагийн21 гэрт орж унтаад өглөө босон цай ууж гараад Цэдэнбалжирын гэрт ортол мөнөөхөн Шагдар5, Дамдинсүрэн, Маньбадар, танихгүй хар хүн нар цай ууж суухад Маньбадарын, Содномдашид хэлсэн үг: Энэ үл таних нөхөр уг зорьж яваа хэргээ чамд хэлэх юм буй за. 

	Сонсвол их л хэрэгтэй явж буй хүн бололтой хэмээсний дараа Содномдаш мөнөөх хар хүнтэй нэр, нутгаа асуулцан нэр нэрээ мэдэлцэж дараа нь Сүхбаатар хэмээх мөнөөхөн хар хүн мөнхүү урьдах үдшийн Цэдэнбалжирын Содномдашид хэлсэн үгийг нэг нэгээр хэлж би ийн явдал зорилготой хүн бүлгээ. Нөхөр Содномдашийг буунд мэргэн, ан агнахад сайн, зэвсэгтэй гөрөөчин хүн хэмээх зэрэг элдэв байдлыг чинь бүрнээ сонсов. Нөхөр харин надтай энд учирсан нь бидний сайн завшаан ажгуу хэмээн нэгэн бичиг өврөөс гарган уншин үзүүлж мөнхүү учраа тайлбарлан ухуулж хэлмэгц Маньбадар, Цэдэнбалжир, Содномдаш нар учрыг ухварлан мэдээд төдий санаа нэгдэж буцалтгүйгээр эл явдлаа зөвлөн хэлэлцэж байтал гаднаас Дуйнхор да лам хэмээх Хасбаатар гэнэт орж ирээд мэнд сайныг асуулцан Сүхбаатар мөнхүү эл учраа Хасбаатартай шууд хэлэлцэж бүгдээр зөвшөөрөн дагалдаж уг явдлаа хэлэлцсээр Содномдашийг уул нутагтаа хурдлан очиж ойр орчмын хүмүүсийг элсүүлэн, буу зэвсэгтэй хүмүүст эл учраа сэмээр сайтар ухуулан хэлж хуралдуулан энэ зүйл хэрэгт үнэн санаагаар няцалтгүй зүтгэх нөхөд олныг олж ирэх явдлыг даалган явуулж Сүхбаатар өөрөө хойш буцсаныг үл өгүүлсэн, өгүүлсэн нь: Содномдаш түүний бие маш түргэлэн мордож гэртээ хариад заасан ёсоор сэмхнээ олонд учрыг ухуулан хэлж агсаар тус нутаг Уялга харуулын газраас Лувсандамдин, Самдан, Чимэд, Бүдрагчаа, Мөнхжаргал, Лутаа, Сэрээдамба, Жамсран нарын найман хүн хувийн ланжуу буу нэжгээд, Загд, Дэмбэрэл, журх Дамба нар буугүй, эдгээр 11 хүнийг тус тусын уналга морь хэрэглүүлэн Ар Булагтай22 хэмээх газар хуралдуулж цагаан сарын шинийн 923-ний орой гарч мөн шөнө Цэдэнбалжирын гэрт сэмхнээ ирээд байтал мөн дараагаар Хасбаатар, Цэдэнбалжир нар мөн нэгэн адил явж Хүдэр харуулын газраас Дашням, цахар тайж Түвдэннамхай, бөх Дамдин, Цогт, Лувсанчүлтэм нарын зургаан хүнийг олж үүний дотор Лувсанчүлтэм, Түвдэннамхай нар винтов буу нэжгээдтэй, бусад нь буу зэвсэггүй бүгдээр цугларан учир явдлаа дор бүрнээ харилцан мэдэлцэж хоол хийлгэж идээд мөн шөнө мордохыг завдтал Хасбаатар өгүүлрүүн: Цэдэнбалжир чи авч явах буугаа надад өгнө үү гэхэд Цэдэнбалжир надад буу байхгүй хэмээмэгц Хасбаатар, би чамаас заавал буу авч явна. Чамд яахан буугүй хэмээснээ хэмээн огт салахгүй болмогц Цэдэнбалжир эхнэрийн хамт гэрээс гарч хунзтай аргалын ард орж нэгэн үе түдэж агсаар эгж гэртээ ортол Хасбаатар, та буу авчрав уу хэмээн мөн шаардан нэхэмжлэхэд Цэдэнбалжир буу байхгүй хэмээтэл Хасбаатар, Содномдашийг чи буугаа надад өгсүгэй. Би авна хэмээхэд Содномдаш буугаа хэрхэвч өгөхгүй хэмээтэл Хасбаатар уурсаж олон үг өгүүлэн заавал авна гэтэл Цэдэнбалжир ухасхийн гарч гаднаас даруй ланжуу буу нэг, дөчин таван сумтай маузер буу нэгийг авчирч, чи эдгээр бууг бусдад бүү алдаарай хэмээн хэлж өгөхөд Хасбаатар машид баясан инээмсэглэж хүлээн аваад Хасбаатар нарын 19 хүн Цэдэнбалжир, Маньбадар хоёртой харилцан ёслон салж гавшгайлан мордож Хүдэр голын хөвөөг дагаж Цөх голд24 нийлж мөнхүү голыг дагаж явсаар Оросын нутаг Оцон уулын өвөрт буриад Балдан хэмээх айлд шөнө дундын хэрд очиж цай ууж, уналга морьдыг бага тэжээн идээшлүүлж тэндээс мордож Хонхор нуга хэмээх газар үүр цайхын хэрд буриад зайсан Бал гэгч айлд очиж цай хоол ууж идээд мөн арван нэгэн он нэг сарын 1025-ны өдрийн 10 цагийн хэрд тэндээс гарч яваад Хүдрийн хот26 хэмээх газар орой бүрийд ирж хоёр гурван үл таних монгол хэлтэй, орос (айлд) тасран орж хоол, цай хэрэглэж унтаад мөн оны мөн сарын 1127-ний өдрийн 9 цагийн үед тэндээс гарч монгол нутаг Чагтай харуулын Шарбахын булан28 хэмээх газраар замнан Тужийн нарсан29 модон дундуур орж Хутаг Өндөр уулын30 өврөөр гарч Хяраан харуулын нутаг Бургас хэмээх газар наран шингэхийн үед урьд таних бөгөөд учир явдлаа мэдэлцэх нэгэн саналын нөхөр занги Дамдинсүрэн, хар Цэвэгдорж, гэлэн Лувсандаш нарын гэрт ирж элдэв учир явдлаа бага сага хэлэлцэхийг завдан байтал гэнэт гаднаас гамин хятад ирэв хэмээх чимээ гартал бүгдээр давхин гарч үзтэл гурван морь хөллөсөн дөрвөн дугуйтай тэргэнд суусан ба бас үхэр дээр шар цоохор олбог тохож хадаг яндартай бэрээ барьж унасан бүгд зургаан хятад хүн, нэгэн нь гамин мөн бөгөөд сэжиглэл бүхий цэргийн хувцастай ирэхэд өмнөөс нь тосон очиж барин аваад бага сага учрыг асууж үг үл хэлэх тул цөмийг шууд буудан алж орхиод эд хогшил, уналга бүгдийг хураан авч мөн газар унтаад мөн оны мөн сарын 1231-ны өдрийн өглөөний найман цагийн хэрд мөнөөх алсан хятадын хүүрүүдийг очиж үзвээс нэгний хүүр огт үгүй бөгөөд явсан тул мөрийг мөшгөн харж Гүн нуур32 хэмээх газар хүртэл нэхэж Алтанбулагийн зүг мөрийг алдсаныг үл өгүүлнэ. 

	Өгүүлэх нь: Тэндээс оросын газар яваад Дээд Шивээний газар хүрч ирсэн нэр бүхий төлөөлөгч нар ба бас ч Хиагтын газар суух Пунцагийн33 зэрэг нөхөд хоорондоо нууцаар хэл мэдээ харилцан авалцсаар байтал 11-р он цагаан сарын шинийн гурваны өдөр34 Дээд Шивээний газар бүхий ардын төлөөлөгч нөхдөөс Цэдэн-Ишийг35 зарж нууцаар мөнхүү Хиагтад бүхий нөхдийг дараагийн 10-ны36 шөнийн цаг эрхгүй завдан засацгааж мордон хил хязгаарыг сэмхнээр нэвтрэн гарч хурдлан ирэхээс гадна нэгэнтээгүүр ийнхүү учрыг оросын харуул манааны цэргүүдэд саатуулалгүй тавин гаргаж ирүүлэх пропуск бичгийг хүргүүлэн хэл мэдээ хүрмэгц нэн хурдлан ирсүгэй хэмээн мэдээлэн ирсэн сацуу нөхөр Пунцагаас бусад нөхдөд уламжлан эл учрыг сонсгон хэлсний дотроос гагцхүү Далай37 зангиас сэжиглэлтэй үг хэлж энэхүү журмын нөхдийг явж үл болох учрыг хэлсэнд мөнөөх Пунцагийн зэрэг хүмүүс нийлж зөвлөлдөн ийнхүү 10-ны шөнө явж хэрхэвч үл болох ба бас ч энэ учрыг Далай занги нэгэнт мэдсэн тул эрхбиш арга эрж авсугай хэмээн хэлэлцэж Пунцаг, Дарьзав38, Нанзад39, Бямба40, Гавар41, Дашзэвэг42, Бавуу43, Жигжид44, Өсөх45, Цэнд46, Дандар47, бага Цэнд48 нарын зэрэг 11 хүн мөн сарын шинийн есний шөнө дундын хойно Далай зангийг унтсан чөлөөг үзэж Хиагтын газраас маш нууцаар оргон гарч мөрийг буруулан явсаар үүр цайхын үед хоёр Шивээний дунд суух буриад Төлөгсөний хэмээгч айлд хүрч тэнд цай уулцаж дараа шар тайсуу минчүүгээр цэргийн ангийн аравны даргын туг далбаа үйлдэж бэлтгэн тэндээс өдөр дундын хэрд гарч яваад Дээд Шивээний газар бүхий төлөөлөгч Сүхбаатар нартай учирч амар мэндийг асуулцан дараагаар Пунцаг нараас бидний арван нэгэн хүн ийнхүү сэмхэн гарч ирсэн болох зэрэг учрыг нэгд нэгнээр илтгэн хэлсэнд нөхөр Сүхбаатараас маш сайшаан үзэж бусдын байшинд буулгаж суулгасны дараа Сүхбаатараас Пунцагт тушаасан нь: Миний бие саяхан Хүдэр харуулын зэрэг газруудаар явж нутгийн монголчуудаас цэрэг, агт зэргийг элсүүлэн тавь шахам хүмүүсийг олж монгол Хяраан зэрэг газар бэлтгэн хүлээлгэхээр захиалсан тул Пунцаг чиний бие тус нөхдийн дотроос чадвартай хоёр хүнийг томилон явуулж тэдгээр элссэн цэргүүдэд буу гурвыг хүргэн өгч мөн тэдний орон сууц ба хоол хүнс уналга зэрэг чухам хэрхэн байх ба бас ч тэр газрын байдал ямар болохыг мэдэж ирүүлэхээр заавар тушаал өгснөөр Пунцагаас Нанзад, Бавуу нарын хоёр хүнийг 1249-ны өдөр томилон уг зааврын ёсоор гүйцэтгэн ирүүлэх зэрэг учрыг ухуулан тушааж явуулсан нь тэрхүү зарагдан явсан Нанзад нарын хоёр хүн мөн өдөр явж шөнийн цаг Хяраан харуулын газар суугаа хөнхөр Лувсангийн50 гэрт хүрч очоод Нанзад мөнхүү Лувсангаас Хүдэр харуулын газраас элсэн ирсэн Хасбаатар, амаа Содномдаш нарын зэрэг хүмүүс хаана хэрхэн сууж буй учрыг асууваас Лувсан өгүүлрүүн: Тэдгээр хүмүүс манай эндэх занги Дамдинсүрэнгийн ба бусад айлуудаар хуваарилан сууж буй. 

	Тэд нар энэ өдөр Хиагтаас зүүн зүг чиглэж яваа зургаан хятадыг алаад ирсэн хэмээн хэлснийг сонсож дараагаар Хасбаатарын зэрэг хүмүүстэй уулзаж амар мэндийг асуусны дараа нөхөр Нанзадаас Хасбаатарыг эрхэм та нарын нутаг хаана хэрхэн ямар хэргээр яваа билээ гэх зэрэг энгийн үг асуусанд Хасбаатар өгүүлрүүн: Манай Хүдэр харуулын газар ардын төлөөлөгч Сүхбаатар биеэр очиж бидний хэдэн хүнийг цэрэгт элсүүлэхээр ухуулан хэлсэнд бидний арван есөн хүн цөөн тооны зэвсэг буу олж уналга морьдыг бэлтгэн засацгааж түүний хэлсэн ёсоор энэхүү Хяраан харуулын занги Дамдинсүрэнгийн дээр ирээд байгаа нь, одоо Сүхбаатараас тусгай хүнийг явуулж зэвсэг зүйлийг хүргүүлэн өгөхөөр хэлсэн тул түүнийг хүлээн сууж байна гэх зэргээр хэлсний даруй Нанзад нараас мөнхүү нөхөр Сүхбаатарын заавраар зарагдан ирсэн, бас ч хэдэн буу зэвсэг хүргэн ирсэн зэрэг учрыг цөм хэлсэнд тэрхүү Хасбаатар нар ихэд баярлан цөм харилцан мэдэлцэж Хасбаатар нараас сэжиг бүхий зургаан хятадыг алсны маргааш өглөө очиж үзвээс тэд нарын нэг нь босон явжээ хэмээн хэлмэгц нөхөр Нанзадаас тийм бөгөөс энэ шөнө дайсан халдаар ирэх магадгүй тул сайтар сэрж сэргийлэн болгоомжилж байх зэрэг учрыг харилцан зөвлөлдөж хоноод түүний маргаашийн 1351-ны өглөө эрт гэнэт баруун зүгээс нэгэн буриад хүн эмээлгүй зайдан морь унаж нөмгөнөөр маш сандран довтлон ирж хэлсэн нь энэ хүн хэн хэмээвээс гүн Цэрэнпилийн хүргэн бүдүүн Авдеев мөн бөгөөд өндөр дуугаар та нарын хүн алсан уршгаар манай гэрт тавиад тооны гамин цэрэг ирж гэр орон ба гэргий хүүхдийг сүйтгэж байна гэж бархиран бачимдан хэлсэн сацуу тэндээс Нанзад, Хасбаатар ламын зэрэг хориод тооны хүн маш хурдлан мордож зэвсэг зүйлийг засацгаан сүр үзүүлэн жагсаж хашхиран зүүн зүгээс очсонд тэрхүү айлын зүүн зүгт манх элсний52 дээр нэгэн тагнуулын хятад цэрэг зогсож байгаад тэрхүү монгол цэргийн барааг харж хойш буцсаны дараагаар тэдгээр цэргүүдийн дотроос Нанзад өгүүлрүүн: Нөхөд өө! Бид нар энэ хэвээр нэг мөсөн дайран орвол зохих болов уу хэмээсэнд бусад нь цөм зөвшөөрч буу зэвсэг бүхий нь түрүүлэн, буугүй нь дараагаар жагсан сүр үзүүлж нэгэн зэргээр зүүн зүгээс буудан дайрч орсонд тэдгээр гамин цэргээс гурван хүнийг алж буу гурав, сум мянгаадыг хураан авч басхүү тэр хашааны эзэн гүн Цэрэнпилийн их эхнэр Дондогдуламыг хүзүүгээр нь олсоор оосорлон дөрвөн дугуйтай тэрэгнээс уяж орхисныг тавьж мөн Цэрэнпилийн эхнэр хүүхэд ба хөрөнгө малыг тусгай хүнд тушааж авхуулан орос Хяраан харуулын деревиний53 газар гүн Цэрэнпилийн хойноос хүргүүлээд Хасбаатар нарын зэрэг цэргүүд мөнхүү Хяраан харуулын газар буцсаныг үл өгүүлэн өгүүлэх нь: Тэндээс Нанзад, Бавуу нар Дээд Шивээний газар буцаж төлөөлөгч нөхөр Сүхбаатарт эл учрыг бүрнээ тодорхойлон хэлсний дараагаар нөхөр Сүхбаатараас нөхөр Пунцагт заавар тушаал өгч харьяат элссэн цөөн цэргүүдийн хамтаар Хяраан харуулын газар очиж Хасбаатар нартай нийлэлдэн газар орныг байлдан хамгаалах ба харгис дайсны этгээд халдаар ирвээс харилтгүй санаа тавин байлдан тулалцах зэрэг учрыг ухуулан гойлт пулемёт, шош пулемёт нэжгээдтэй цөөн тооны зэвсэг олгож мөн өдөр мордуулсанд Пунцаг, Дарьзав нар цэргийг авч мөн өдрийн орой монгол Хярааны газар хүрч Хасбаатар нартай уулзаж элдэв учрыг харилцан хэлэлцэж буу зэвсгийг зохисоор хуваан олгож мөн үдэш цааш орос Хярааны деревинд очиж тусгай харуул манааг чангалан гаргаж үлсэн цэрэг агтыг амруулан унтаж дараа нөхөр Сүхбаатар, Жамбалон, Цэдэн-Иш нар нэгэн оросын хамт ирж арван нэгдүгээр он нэгэн сарын арван дөрөвний өдөр54 хорооны даргад Пунцаг, цэргийн ламд Хасбаатар, пулемёт бууны ангийн даргад бөгтөр Дамдинсүрэн нарыг тохоож бусад их бага тушаалын дарга нарыг тус тус тушаалыг хүлээлгэж дараагаар үйлдэж гүйцэтгэх зүйлүүдийг тушаасанд хүндэтгэн дагаж хорооны дарга Пунцаг, Хасбаатар нараас идэвхийлэн бусад тушаалын албан хаагчдыг томилсон ба харуул манаа гаргасны дараа гэнэт үдшийн цаг харуулын хүн ирж Цэрэнпилийн хашааны дэргэд зэвсэг бүхий үлэмжхэн тооны гамин цэрэг ирэв хэмээсэнд мөн шөнийн цаг даруй жар илүү цэргүүд гавшгайлан мордож маргаашийн арван тавны55 өглөө үүр цайхын хэрд гүн Цэрэнпилийн хашааны зүүн хойд этгээдээс зэвсэгтэй нь түрүүлэн, зэвсэггүй нь дараагаар урьдын адилаар сүр үзүүлэн очтол тэрхүү Цэрэнпилийн хашааны зүүн этгээд манх элсний дээр бүхий гамин цэргийн тагнуултай тохиолдмогц мөн тагнуулын хүн ба цаад этгээдэд байсан жараад тооны цэргүүд цөм хамтран цааш буруулан зугтсаныг нэхэн дайран байлдаж тэдний гамин цэргээс хоёрыг алж хэд хэдийг шархдуулан туг, зэвсэг бага сага хогшил зэргийг хураан авч хойш зугтуулсны дараагаар дайсны этгээдээс хураан авсан винтов буу хоёр, сум мянга гаруйг харьяат цэргүүдэд хуваан олгосны дараагаар хүчнийг бүртгэж зэвсэг бүхийг нь шалган авч зэвсэг уналга муутайг нь гэдрэг буцааж байтал дайсан этгээдийн хоёр мянга гаруй цэрэг хүчнийг бүртгэж Бүрэгтэй56, Агитын Ухаа57, Гялаан нуур зэрэг газраар ангилан бүсэлж ирсэнд харьяат журамт ардын цэргүүд тэдний сүр хүчнээс халшралгүй угтан байлдсаар наран орой болж сумыг бараг дуусаж арга буюу хүчин мөхөс болсон тул гэдрэг эгж Орос Хяраан харуулыг чиглэн зугтахыг завдтал цэргийн лам Хасбаатар араас сэлээдий буу барьж эгж зугтсаныг ална. Дайсантай тулахад хэрхэвч буцах ёсгүй хэмээн маш догшрон хөндөлдөж агсаар цэргийг ганцаар хаших аргагүй болж дайруулан гарсанд дайсны этгээдийн цэрэг араас шууд довтлон иртэл харьяат цэргийн дотроос Санжаа гэгч хүн сандран мэгдэж морио эцээж гар бууны хамтаар хаясан ба бас цэрэг Дагва морио эцээж явганаар явж оросын хил дотор орсон ба олон цэргүүд Цөх голын баруун этгээдэд бүхий Хутаг өндөр хэмээх уулыг чиглэн зугтаж оросын хилийн цаана нэвтрэн орж очоод мөн уулын орой дээр нар шингэхийн хэрд гараад хойш харваас дайсны цэрэг харьяат улсын хил дээр хүрч бужигнан үймэлдэн байгаад хойш буцсаны дараа монгол цэргүүд орос Хяраан харуулд ортол мөн харуулыг хамгаалсан орос Буферын58 улаан цэргүүдээс нэлээд хүн угтан ирж зандран зогсоож хэлсэн нь: Та нар манай улсын хилийн дотор аймшиггүй зэвсгийг барьж ирсэн нь үл зохилдоно хэмээн хэлж зэвсэг, уналга морьдыг цөм хураан авч биесийг сул тавьсны дараагаар харьяат цэргүүд зэрэг зэргээр өгүүлэлдэх нь: Бид нар тус улсын ард түмний төлөөнөө түрэмгий харгис гамин цэрэг лугаа санал зорилго мохсонгүй заавар тушаалын ёсоор байлдаж явсаар эдүгээ манай буу зэвсэг, уналга морьд зэргийг хураан авч бидний биесийг хөөн гаргаж гашуунаар доромжлохыг үзвээс харгис дайсны нэгэн биес болохоос өөргүй хэмээн өгүүлэлдэн хашхиралдаж байхыг үзвээс хөөрхий ард түмний өмнөөс явсаар иймд хүрснийг үзвээс дарга Пунцагаас харьяат цэргүүдэд учир байдлыг ухуулан хэлж нэгэнтээгүүр Хиагтын Дээд Шивээнд бүхий Сүхбаатарт захидал явуулж хариуг хүлээн харьяат цэргийн хамтаар арга буюу хаврын хүйтэн шуурганд чичирч даарсаар шөнийг өнгөрүүлж арван зургааны59 өглөө наран гарч байтал гэнэт гудамжинд хоёр буутай гамин цэрэг зогсож байхыг үзээд монгол цэргүүд зэр зэвсгийг хураалгасан тул мөнхүү деревинээс морьтой явганаар сандран зугтаж ойр бүхий ууланд гарч эгж хартал тэрхүү хоёр гамин цэрэг буцаж явахыг үзээд мөнхүү деревинд дахин эгж ирж мөн гудамжнаа захидлын хариуг хүлээж байтал урьд өдрийн явуулсан цэрэг Бавуу, Нанзад нар довтлон ирээд захидал хоёр зүйлийг Пунцагт өгсөнд мөнхүү захидлыг нээн үзвээс орос монгол хоёр захидал байсан бөгөөд монгол захидлыг нээн үзвээс бидний цэргүүдийг энэхүү захидлыг хүлээн авсан даруй харьяат цэргүүдийг орос улсын нутгаар дамжиж яваад Хиагтын баруун зүг Алтан хэмээх газар хүрэлцэн очиж буудаллаваас зохино хэмээсэн ба орос захидлыг орос цэргийн даргад өгсөнд биднээс хураасан зэвсэг, морьд зэргийг эгүүлэн өгснийг авч мөн орой мордон баруун зүг чиглэн явсаар орос нутаг Харанхуйн даваа хэмээх газар хээр хоноод 17-ны орой60 Уушгины деревинд61 ирж хоноод тэндээс мөн 18-ны өглөө мордож явсаар нар шингэхийн сацуу Орхон Сэлэнгийн бэлчир Алтан хэмээх газар Данзан ламын гэрийн газар хүрч буудалласныг үл өгүүлэн, өгүүлэх нь: 

	Тэндээс нөхөр Сүхбаатарын бие зүүн дөрвөн харуулаар цэрэг элсүүлэх хэргээр явах тухайд үүний урьд Эрдэнэ вангийн тамгын жасаанаа сууж байсан гүн Бэлэгсайхантай тэдний хошуунаас цэрэг элсүүлэх тухай харилцаж байсан нэгэн хэргийг болзоолон ирүүлэхээр тусгай хүнийг шаардан явуулсанд уул зарагдан очсон хүнээс захидлыг мөн Бэлэгсайханд өгч цэрэг элсүүлэх хэргийг шаардан сануулсанд тэрхүү Бэлэгсайханы бие бичээч Дашзэвэг62, Дансран63 нарыг дагалдуулан Дээд Шивээнээс ирээд намын анхдугаар хурлыг хуралдуулсны дараа энэхүү Бэлэгсайханаас харьяат тамганд захидал явуулж тус тамгын газар байсан 70 илүү цэргүүдийг мээрэн Бавуудоржид64 авхуулан явуулсугай хэмээсэнд тэдний тамгаас уул захидлын ёсоор тус тамгын газар байсан уналга бүхий 70 илүү цэргүүдийг мээрэн Бавуудоржид захируулан Алтан хэмээх газраас цааш хэтрэн явж Жононгийн хөндий65 хэмээх газар хүрч иртэл Дээд Шивээн дэх төлөөлөгч нараас хэрхэх мэдээ чимээ огт ирэхгүйд хоёр хүнийг Дээд Шивээнээ явуулсанд Сүхбаатараас цөөн тооны бороохойтой зэвсэггүй цэрэг байлдахыг түдгэлзэж гэдрэг буцаж Алтан зэрэг газар очсон цэргийн хамт нийлэн буудалласугай хэмээсэнд уг заасан газар хүрч буусны дараа нөхөр Сүхбаатар нар Дээд Шивээнээс хүрч ирж харьяат цэргүүдэд дайсны этгээдийг хэрхэн сөнөөх явдлыг зааварлан ухуулж хэлснийг үл өгүүлэн, өгүүлэх нь: 

	Тэндээс арван нэгдүгээр оны 1 сарын 23-ны66 өдөр Дээд Шивээний газар ардын хувьсгалт намын анхдугаар хурал хуралдаж мөнхүү хурлаар урьд байгуулсан цоохор цэргүүдийг ардын намын цэрэг болгон нэрийдэж цэрэг нэмэн элсүүлж хүчийг зузаатган байгуулах ба байлдааны тухай явдлыг нөхөр Сүхбаатар, Данзан67, Цэвээн68, Бэлэгсайхан69, Борисов нарт даалгаж гүйцэтгүүлэхээр тогтсон тогтоолын заавар тушаалыг хүлээн авч дагаж гүйцэтгэхээс гадна мөн ойрх Машийн отог70, зүүн ба Илдэнгийн зэрэг сумны71 зэрэг газруудаас 300 хэрийн үстэй монгол дээл татан авч... цэрэгт хэрэглүүлэхээр тушаал өгсөн. 

	Тэр үед мөн явганаар буюу хувийн уналгыг хэрэгсэн уван цуван хоёр гурваар цугларан ирсэн хүн нэлээд болжээ. Энэ нь тэр үед хятадын харгис гамин цэрэг Хүрээний72 газар оросын цагаан намын муу хулгай барон Унгернийн цэрэгт дийлэгдэн зугтан гарч хойд зүг яван, зам мөрийн газар тохиолдсон олон монголчуудын хөрөнгө малыг цөлбөн хураан авч хэрэглэх төдийгүй лам хар алин боловч эр хүн бөгөөс дагалдуулан авч зарц боол болгох хийгээд хэрэв тушаал учрыг эс дагаваас даруй буудан алах буюу тэдний гэр орон, хөгшид, нялхас, эмс охидыг гэрийн дотор оруулж өвс түлээ овоолон тавьж цөмийг түймэрдэн шатаах ба сүм хийд тохиолдвоос урьдаар бурхан шүтээнийг бүрэлгэн сүйтгэж дараад орон сүмийг цөмийг галдан шатаах зэргээр ард түмэнд өгүүлж гүйцэшгүй гал усны гашуун зовлон тохиолдуулсан тухайд газар орны монголчууд эл бүхий л учрыг тэсвэрлэн үл чадах тул аливаа эр хүн нар нь гамин цэргийн тийнхүү ёсон бусаар дарлан зовоосны үест хөгшид, нялхас ба эмс охидыг гүн уул шугуйд зөвхөн амийг хамгаалан гаргаж өөр өөрийн гэр орон, хөрөнгө малыг цөм орхиж тэдний эр биес нь энэхүү зовлон гачигдлаас хэрхэн ангижрахыг олохгүй байтал завшаанд монгол ардын дотроос оросын газар явсан төлөөлөгч нар Хиагтын Дээд Шивээний зэрэг газраа ирээд ард түмний ашиг тусыг хамгаалах ба гадаад дотоодын харгисуудыг арилган сөнөөж газар орныг энх төвшин болгох зэрэг зорилго бүхий зам мөрийг нээгдүүлэхээр зөвлөлдөн хэлэлцэж нэгэнтээгүүр Орхон Сэлэнгийн бэлчир Алтан хэмээх газар Сүхбаатарын зэрэг хүмүүс монгол цэрэг элсүүлэн авч буй эл учрыг олж сонсоод тэр үед мөн тэр хавь ойрын монголчуудаас олон цөөнөөр зөвхөн уналга морь ба явган нүцгэнээр удаа дараагаар цугларан ирэгсдийг ажиглан үзвээс хөгшин залуу ба лам, хар, эрэмдэг зэрэмдэг төвөд, буриад, цахрын зэрэг хүмүүс өдөр шөнө хэмээн ялгахгүй хэсэг бүлгээр ирж байсан ба зарим чинээлэг нь уналга зэвсгийг илүүхэн авчирч зэвсэггүй явганд нь сайн дураар туслан өгч хүчнийг зузаатган туслалцсаар байсан боловч тэр үед тэдгээр элссэн цэргийн орон сууц ба дэр, дэвсгэр, хоол хүнс хүрэлцэхгүй боловч бусдаас гэр майхан гуйн барих ба зарим нутгийн ардуудаас гэр, майхан туслан өгч байсанд мөн түүний дотор арга буюу алсын тусыг бодож өлсөх даарах зэрэг биеийн зовлон зүдүүрлийг огтхон ч үл бодох бөгөөд үхсэн буюу алж идсэн үхэр адууны арьс ширийг дэвсэж мод чулуу дэрлэн нэгэн эцэг эхийн үр хөвгүүд мэт нэгэн нэгний өвөрт орж унтах ба хувийн хүнстэй нь хүнсгүйд хуваан идүүлж басхүү зарим орон нутгийн хүнийг таних этгээд нь гадагш гарч бусдаас идэх юм олж ирэх ба зарим шинэ ирсэн хүн нь гахайн өөх, мах ба хонь, үхрийн мах, талх, тосны зэргийг олж авчран нөхөдтэйгөө хуваан идэлцэх, бас Сүхбаатар, Дуйнхор да лам хэмээх Хасбаатарын зэрэг хүмүүс Дээд Шивээнд очоод ирэхдээ талх, мохоор хэмээх тамхи, түүнийг ороох сонин бичгийн цаас, чүдэнз зэргийг авчирч түгээн өгч тусалсаар байсныг үлгэрлэвээс араатан, шувуу ангаахай, зулзага юугаа тэжээх адил туслан аргацаасаар байтал өдөр ирэх тутам хүний тоо улмаар нэмэгдсээр хуучин шинийн хамт бүх цэргийн тоо бага зэргээр нэмэгдэж басхүү Холбоот улсаас туслан олгосон зэвсгийн тэргүүн анги нь Уушгины деревин хэмээх газар хүрэлцэн ирснийг Пунцаг, буриад Васильев, Сандаг, Жамбалон нар удаа дараагаар очиж тэрхүү зэвсгийг хүлээн авч байсны дараа 11-р он 1 сарын хуучдаар73 Шаамарын Шар Тохой74 хэмээх газарт өвс ачихаар нэгэн зуу илүү зэвсэг бүхий гамин цэргүүд ирээд буй хэмээхийг тагнуулын ангиас мэдээлэн ирсэнд нөхөр Сүхбаатараас Эрдэнэ ван, Сумьяа бэйсийн хоёр хошуунаас ирсэн цэргүүдийг хамт нийлж хавчин байлдтугай хэмээхээр мэдээ явуулаад нэгэнтээгүүр харьяат цэргүүдийг жагсааж үдийн орчимд мордоод тэдний буй газарт одож нууцаар хүрээлэн авсанд тэдгээр гамин цэргүүд монголчуудын бэлтгэн овоолсон өвсийг эзлэн авч байх үес тохиолдсон бөгөөд ардын цэргүүдийг огт үзэж мэдсэнгүй болоход нөхөр Сүхбаатар хар хурган нударгатай, цагаан чисчүү дээл, саарал өнгөтэй гамин малгай өмсөж хээр зүсмийн морь унаж биед маузер буу ба англи улсын цэргийн винтов буу нэжгээдийг хэрэглэж Лаасаг75, Дашзэвэг76, Нанзад77 нарын гурван хүний хамтаар тэдгээр гамингуудын дэргэд шууд тулан орж тэрхүү хятад цэргийн ангийн даргатай нүүр учирваас та нар хэний цэрэг вэ? хэмээн гарт барьсан маузер бууг хуйнаас салгаж ширүүн авираар догшрон асуусанд нөхөр Сүхбаатар өгүүлрүүн: Бид ард түмнийг хамгаалах зорилготой цэргүүд, танай хятад улстай өшөөгүй, тийм атал харин та нар манай монголын нутаг хязгаарын доторх хадлан өвс буй газарт ирж бэлтгэн овоолж хураасан өвсийг өөрсдийн зоргоор ийнхүү эзлэн авч дарлах хохируулах ёсон үгүй биз. 

	Одоо та нар зэвсгээ хураалгатугай. Эс зөвшөөрвөөс бидний хоёр этгээд шууд цэрэг зэвсгийн хүчээр үзсүгэй хэмээн хэлсэнд тэрхүү хятад гамин цэргийн дарга нь зэвсгээ хураалгаж хэрхэвч чадахгүй хэмээсэнд, нөхөр Сүхбаатарын хариу хэлсэн нь: Аливаа цэргийн хүн зэвсгийг амь мэт хүндэтгэж чухал болгох нь мөн бөгөөд харин эрхэм танаас зэвсгээ хураалгаж чадахгүй хэмээх нь зөвтэй боловч гагцхүү танай хятад улс бусдын нутаг газрыг зоргоор эзэрхэж олзлон авах ёс эгнэгт үгүй хэмээх ч байтугай эдүгээ аваас монголын нутаг үндэс ба ард түмнээ хамгаалах зорилгыг илэрхийлж нэгэнт санал хүчин нийлэлдсэн бидний монгол цэргүүд та нарын буудалласан газрыг тойрон хүрээлж уул, газар нутгаа эзэмшин авахаар гүйцэн хүрч ирсэн болох тул одоо бидний хоёр этгээд юуны урьд өөр өөрийн цэрэг зэвсгийг хөдөлгөх явдалгүй. Би өөрийн харьяат цэргүүдийн хамтаар буцъя. Харин та нар энэ хадлан өвсийг эзэрхэн авч болохгүй. Шууд харьяат цэргүүдийг татан авч хойш эгтүгэй. Одоо монгол цэргийн дарга ийм үг хэлээд явав хэмээхийг уул харьяат ноёндоо уламжлан гүйцэтгээрэй гэх зэргээр хуурмаглан гэнэдүүлж инээмсэглэн хэлсэнд хятад цэргийн дарга зүйтэй хэмээн талархан өгүүлсэн учир салах ёс хийж гар барилцаж найртай ёсны байдлаар салаад хойш буцах ялдамд хамт дагалдуулан очсон Лаасаг, Нанзад нарыг нууцаар сэмхнээ явуулж та хоёр, Пунцаг, Дарьзав нартай учирч эл гамин цэргүүдийн дундуур явж зүүн хойд этгээдийг сайнаар бэхлэн авахыг эрхэлтүгэй хэмээн хэлүүлснээр мөнхүү Нанзад, Лаасаг нар хамтаар явж уг тушаал зааврын ёсоор гүйцэтгэхийг хичээж тэдний гамин цэргүүдийн дундуур орж уг тушаалыг хүрэлцүүлэх завсар харьяат цэргүүд Сүхбаатарын дохио тэмдэг өгөх хэмээснийг тэсвэрлэн хүлээсэнгүй гэнэт нэгэн зэргээр зэвсэг хөдөлгөж огтхон ч аймшиггүйгээр тэдний харгис гамин цэргүүдтэй байлдсанд тэрхүү гамин цэргүүдээс эсэргүүцэн буудалцсан авч хараахан монгол цэргүүдэд хорлол хөнөөл болгож чадсангүй харин монгол цэргүүд тэдний гамин цэргүүдийн их төлөвийг хядан сөнөөж дөрвөн хүнийг амьдаар барьж тав зургаан тооны хүнийг зугтуулан алдаад байтал гэнэт мөсний хөндийгөөс нэгэн хятад цэрэг гарч ирмэгц нөхөр Сүхбаатар өөрийн үүрэглэн явсан буугаар цохиж алаад мөн бууны хуйн сүүлийг хэмхэлсэн ба мөн харьяат цэргүүдийн хамтаар тэдний харгис гамин цэргүүдийн хэрэгсэн авч явсан зүйлээс үлдсэн тэрэгтэй шар үхэр хориод, тэрэгтэй морь арваад, луус хоёр, эмээл бүхий уналга морь дөчөөд, япон ба баамалий буу дөчөөд, мөн сэлэм дөчөөд, бас хөнжил дэвсгэр, дах, дээл, мантуу боов, махны зэрэг аар саар элдэв хэрэглэлийн хамтаар олзлон хураан авч оройн нар шингэсний хойно цэргүүдийн зарим нь үхэр, морин тэргүүдийг хөтөлж зарим нь буу сэлэм, хөнжил дэвсгэр зэргийг үүрч дүүрсээр үймэлдэн бужигналдаж баярлалдан, уул цэргийн хороондоо эргэж буудаллан агт морьдоо тэжээж хоол ундаа идэцгээж амсхийн сууж мөнхүү байлдааны явдал ба гамингийн дотор нөхөр Сүхбаатарын орсныг их л магтан өгүүлэлдэж хоносныг өгүүлэх юун. 

	Тэр газрын үзсэн, сонссон олон хүмүүс ардын цэргүүд гадаадын хүчирхэг харгис дайсантай тохиолдон байлдаж өчүүхэн ч айн зайлсхийж ухарсхийх байдалгүй тийнхүү эрс байлдан тулалцаж хядан сөнөөсөн нь зовлонд тохиолдсон бидний олон ардын гашуун бэрхээс ангижруулж гадаадын хортой дайсны аюулаас хамгаалж чадах чадалтай нөхөд лав мөн хэмээн үнэхээрийн баярлалдан сайшааж энэхүү цэргүүдийн дотор бурхны хувилгаантай хүн лав явалцаж байдаг буй за. Хэрэв бидний улсад халдаар ирэх дайсан тохиолдовч яахин хорлож чадах аж гэх зэргээр турхиралдан өгүүлэлдсэн чимээ мэдээ түгээмэл болон тархагдсаны улмаас олон түмэн ардын сэтгэл машид баясан хөгжилдөж түүнээс орон нутгийн олон ардуудад өөрсдийн сайн дураар ардын цэрэгт элсэн орж хүчин хавсарч туслалцах хүмүүс өдөр дараалан үлэмжхэн болсноор ардын цэргийн сүр хүчин улмаар зузаарч олонд сайшаагдан дуурьсагдсан болохыг үл өгүүлэн, өгүүлэх нь: 

	Тэндээс монголын харьяат цэргүүд Алтан хэмээх газраас жанжин Сүхбаатарын заавраар цоохор78 цэргүүдийг Ханын хөндийд79, Эрдэнэ вангийн хошууны цэргүүдийг Номт80 хэмээх газар, Сумъяа бэйсийн хошууны цэргүүдийг Баян хан уулын81 ард тус тус буудалласны даруй бүх цэргийн тоог бүртгэвээс дөрвөн зуугаад болсон тул цоохор цэргийг тэргүүн хороо болгож, хорооны даргад Пунцагийг хэвээр томилж, Сумъяа бэйсийн хошуу цэргийг хоёрдугаар хороо болгон, хорооны даргад захирагч Цэрэндоржийг82 томилон, зүүн харуулын цэргүүдийг гуравдугаар хороо болгож, хорооны даргад Дуйнхор да лам Хасбаатарыг томилон, Эрдэнэ вангийн хошууны цэргийг дөрөвдүгээр хороо зохион, хорооны даргад занги Базарсадыг83 томилон, цоохор цэргийн жагсаалын даргад Дарьзавыг томилж нэгэнтээгүүр ангийн дарга нарт Нанзад84, Содномдаш85, Дамдинсүрэн86, Бумцэнд87, Балдир88, Дохнаа89 нарын зэрэг хүмүүсийг тус тус нэр заан томилон тушааж тэрхүү шинэ зохион байгуулсан дөрвөн хорооны цэргийг тэгшлэн засацгааж бэлтгэн, өдөр шөнийн цагт харуул манаа гурван давхар гаргаж цаг үргэлж сэрж сэргийлүүлэн чухал мэдээ авхуулах зэрэг явдлыг сайтар чангалан тушааж басхүү бүх цэргүүдэд ширмэн бөмбөг хаях ба буу буудуулах, сэлэм цавчих зэрэг сургуульд танилцуулан, бас орос улсаас90 тусалсан зэвсэг зүйлийг Уушгины91 деревин хэмээх газраас удаа дараагаар зөөн авчирч харьяат дөрвөн хорооны дарга, цэргүүдэд түгээн олгож байсан зэргийг үл өгүүлэн, өгүүлэх нь: 

	Тэндээс Дээд Шивээнд сууж бүхий ардын төлөөлөгч92 нар мөн оны хаврын дунд сарын шинийн зургаан бөгөөд аргын 1921 дүгээр он гурван сарын арван хоёрын93 өдөр хуралдаж юуны өмнө бүх цэргийн штаб байгуулан, басхүү Хиагт хотод бүхий хятадын харгис гамин цэрэг лүгээ хэрхэн байлдан сөнөөж газар орон ба олон монголчуудыг хамгаалан авах зэрэг тухай явдлыг хэлэлцээд бүх цэргийн штабыг урьдал болгон анх нээн байгуулж мөнхүү штабын даргад нөхөр Лиенда (Льенд?)94, мөн штабын нэгдүгээр, хоёрдугаар туслахад нөхөр Барайд (Баради?)95, Латвагцав (Литвинцов)96 нарыг томилж басхүү байлдаанд урагшлан ороход бэйс Сумъяаг дэд жанжин болгож намын суртлыг номлогч нөхөр Чойбалсан, Дамбадорж нарыг томилж тус тусын тушаалын доторх хэргүүдийг үүрэг болгон даалгаж гүйцэтгүүлэхээр тушаал гаргаж басхүү энэ учрыг харьяат дөрвөн хорооны дарга нарт маш хурдлан нууцаар тушаал мэдээ явуулаад нэгэнтээгүүр суртлын номлогч97 нар биесээр харьяат цэргийн хороодын газар очиж Хиагт хотыг байлдан авах тухай ба намын хэрэг зүйлийг чанартайгаар тайлбарлан илтгэж гүйцэтгэсний дараа жанжин Сүхбаатараас бүх дөрвөн хорооны цэргийг бүрнээ жагсаан тэгшлэн бэлтгэж хоол хүнс зүйлийг авч мөн хоёр сарын шинийн 8-ны98 шөнө арван цагийн хэрд поос99 тавьж харьяат их цэргийн хамтаар мордож явсаар Ханын хөндийг100 өгсөж Хонгор Морьтын даваагаар101 давж Жононгийн хөндийн102 эх Эрэнэ Нарсны нуруугаар103 дамжиж шинийн 9-ний104 өглөө үүр цайх сацуу Ширээ бурхны сүмийн105 дэргэд очиж гамин цэргийн харуулын цэргүүдээс хоёрыг алж бусдыг хойш хөөн оруулж тэндээс байлдааны жагсаал жагсаж Хиагт хотод үүрлэн бүхий түмэн шахам харгис гамин цэрэгтэй тулалдан байлдсаар боловч тэдний гамин цэргүүдийн тоо маш олон тул арга буюу мөн өдрийн 12 цагийн үест харьяат монгол ардын цэргийн хүчин мөхсөдөж түр хойш ухарч харьяат цэргийг бүртгэн үзвээс долоон хүн106 алагджээ. Зургаан хүнийг шархдуулсанд арга бодлогыг эрэлхийлэн маш бачимдан яарч ар талаас морин тэргээр сумыг зөөлгөн, зэвсэг зүйлийг зузаатган засацгааж буудалцсаар байсан ба нэгэнтээгүүр ард үлдээсэн их буу хоёрын уналга хөсөг эцсэн бөгөөд даруй хүрч ирсэнгүйд дахин 12 морьтой цэргийг захирах даргын хамт яаравчлан одуулж дамнуулан авчруулж мөнхүү бууны нэгийг нь Эрээн Нарсны нуруунд107 цэргийн их хүчний дэргэд, нэгийг баруун хойд гуунд тус тус зоож хоёр бууны хооронд телефон утас тавьж хэл мэдээ авалцан хэд хэдэнтээ буудсанд Хиагт хотод эргэн ирж шивээлэн байсан гамин цэргүүд зүүн өмнө зүг садран зугтааж гарсны хойноос мөнхүү их буугаар олон удаа буудсанд тэдний гамин цэрэг улам улмаар бут цохигдож нэгмөсөн зугтааж Гялаан нуураар108 дайрч Тужийн нарсан109 модонд оруулсны дараа мөнхүү шөнийн110 12 цагт Ардын Журамт цэрэг Хиагт хотыг эзлэн авч харуул манааг томилон гаргаж хоноод түүний маргаашийн 10-ны өглөө111 8 цагт Дээд Шивээнд байсан ардын төлөөлөгч112 нар хүрэлцэн ирж Хиагтын хуучин заргачийн Яаманд бүгдээр хуралдав... 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

